
o‗rganish imkonini beradi. Bu ayniqsa mustaqil ta‘lim uchun samarali. Masofaviy 

ta‘lim yosh bolali ayollar uchun darslarni uyda o‗tirgan holda o‗zlashtirish imkonini 

beradi, bu esa o‗z navbatida xotin-qizlar uchun katta qulaylikni beradi. Testlar, 

topshiriqlar va baholash tizimlarining avtomatlashtirilishi o‗quvchilarning 

rivojlanishini real vaqtda kuzatishga imkon beradi. Bu esa o‗qituvchilarga o‗quv 

jarayonini samaraliroq boshqarish imkonini beradi. Raqamli platformalarda guruhli 

ish, muhokama va loyiha asosida ta‘lim osonroq amalga oshiriladi. Bu esa 

o‗quvchilarda muloqot, tanqidiy fikrlash va jamoada ishlash ko‗nikmalarini 

rivojlantiradi.  

повышение эффективности обучения. 

Pedagogika fani uzluksiz rivojlanib borayotgan soha bo‗lib, zamon talablari 

va tendensiyalariga mos ravishda yangilanib boradi. Bugungi kunda bu sohada bir 

qator zamonaviy yondashuvlar paydo bo‗lmoqda, ta‘lim jarayoniga sezilarli ta'sir 

ko‗rsatmoqda. Ushbu maqolada pedagogikaning dolzarb yo‗nalishlari, jumladan, 

axborot-kommunikatsiya texnologiyalari (AKT), masofaviy ta‘lim, kompetensiyaviy 

yondashuv, shaxsga yo‗naltirilgan ta‘lim kabi yondashuvlar haqida so‗z boradi. [1]  

Tadqiqot maqsadi – pedagogika fanini rivojlantirishda qo‗llanilayotgan 

zamonaviy yondashuvlarni o‗rganish, ularning afzalliklari va kamchiliklarini tahlil 

qilish, istiqbolli jihatlarini belgilashdan iborat. Mavzuning dolzarbligi shundaki, 

ta‘lim sifati va samaradorligini oshirishda zamonaviy yondashuvlarni joriy etish 

muhim ahamiyat kasb etadi. 

Kompetensiyaviy yondashuvni amaliyotga tatbiq etishda esa o‗quv dasturlari 

va darsliklarni qayta ko‗rib chiqish, baholash tizimini kompetensiyalar asosida tashkil 

etish talab qilinadi. Bu borada xorijiy mamlakatlar, xususan, Yevropa Ittifoqi 

davlatlarining tajribasi muhim ahamiyat kasb etadi. [2]  

Pedagogik jarayonda shaxsga yo‗naltirilgan ta‘limni yo‗lga qo‗yish uchun 

o‗qituvchilarning psixologik-pedagogik kompetensiyalarini oshirish, sinfda qulay 

psixologik muhitni yaratish, har bir o‗quvchining individual xususiyatlarini chuqur 

o‗rganish zarur. [3]  

Bu vazifalarni amalga oshirishda pedagoglar, psixologlar va ota-onalar 

hamkorligi katta rol o‗ynaydi. 

Zamonaviy yondashuvlar ta‘limni faqatgina bilim berish jarayoni sifatida 

ko‗rmaydi, balki o‗quvchilarni o‗rganish jarayoniga faol jalb qilishni maqsad qiladi. 

Bu yondashuvda o‗quvchi o‗qituvchi tomonidan berilgan tayyor bilimlarni qabul 

qilishdan ko‗ra, o‗qish jarayoniga mustaqil va faol ishtirok etadi. [4]  

Interaktiv metodlar va event-based learning texnologiyalari o‗quvchilarni 

o‗z bilimlarini sinashga, haqiqiy muammolarni hal qilishga va jamoaviy faoliyatlarda 

ishtirok etishga undaydi. Bunday yondashuv ta‘lim jarayonini nafaqat qiziqarli, balki 

samarali ham qiladi, chunki o‗quvchilar yangi bilimlarni amaliyotga tadbiq etishda 

o‗z tajribalarini shakllantiradilar. Event-based learning texnologiyalari ta‘limda 

samaradorlikni oshirishda muhim o‗rin tutadi, chunki ular o‗quvchilarga 

o‗rganilayotgan mavzuni amalda qo‗llash, real muammolarni hal qilish va jamoaviy 

ishda faol ishtirok etishga imkon yaratadi. [5]  

Zamonaviy ta‘lim metodikalari orqali o‗quvchilar faqatgina nazariy bilimlarni 

emas, balki o‗zlarini mustaqil ravishda fikrlaydigan va qarorlar qabul qiladigan shaxs 

sifatida rivojlantiradilar. 

Pedagogikada AKT, masofaviy ta‘lim, kompetensiyaviy va shaxsga 

yo‗naltirilgan yondashuvlarni izchil joriy etish lozim. Bunda ilg‗or xorijiy tajribalarni 

hisobga olgan holda, milliy ta‘lim tizimining o‗ziga xos xususiyatlaridan kelib 

chiqish zarur. Zamonaviy yondashuvlarni samarali qo‗llash uchun o‗qituvchilarning 

kasbiy kompetensiyalarini muntazam oshirib borish, ta‘lim muassasalarining moddiy-

texnik bazasini mustahkamlash talab etiladi. [6]  

Ta‘lim sifati va samaradorligini baholashda o‗quvchilarning real hayotdagi 

muvaffaqiyatini hisobga olish, kompetensiyalarni baholashning ishonchli 

mexanizmlarini joriy etish maqsadga muvofiq. Mamlakatimizda pedagogika fani va 

ta‘lim tizimini isloh qilishda zamonaviy yondashuvlarning afzalliklari va 

imkoniyatlarini chuqur tadqiq etish, ularni milliy mentalitet va qadriyatlar bilan 

uyg'unlashtirish dolzarb vazifa hisoblanadi. 

